
Shri Siddhalingamahashivayogi Nakshatramalika Stotram

శ్రీసిద్ధలిఙ్గమహాశివయోగినక్షత్రమాలికాస్తోత్రమ్    

(పణ్డిత  శ్రీ బసవరాజశాస్త్రివిరచితమ్ )

విభ్రాజత్సుజటాధివాస  విభజద్గఙ్గావిలాసావృతమ్ 
రారాజద్రజతాద్రివాస   విలసద్గరీ  భుజాలఙ్కృతమ్ ।

చన్ద్రాదిత్యధనఞ్జయాఖ్యనయనం   సన్త్యజ్య నిర్మాయికమ్
సచ్చిద్రూపమనాదిదేవమతులం  శ్రీ సిద్ధలిఙ్గం   భజే ॥ ౧॥

ఆవిర్భూయ చ భూతలే సుమహసా శ్రీ గోసలేశం చరమ్
సంసేవ్యామృతసేచనేన జ్వలనం దీపస్యకృత్వా ముదా ।

తేనావాప్య సుజఙ్గమాధికరణం  సఞ్చార్యలోకేచరైః
భక్తోద్ధారపరం  సమాధినిరతం శ్రీ సిద్ధలిఙ్గం   భజే ॥౨॥

వైరాగ్యపూర్ణం   వరకామితార్థమ్
దాతారమానన్దపరం  దయాలుమ్ ।

సన్తోషరత్నాకర పూర్ణచన్ద్రమ్ 
వన్దే మహాన్తం గురుసిద్ధలిఙ్గమ్   ॥ ౩॥

సంసేవ్య చన్నబసవేశ మహేశ పాదౌ
సమ్పూర్య శమ్బరమహో గురుదీపపాత్రే ।

సమ్ప్రాప్య జఙ్గమపదం  గురుదేవ హస్తాత్
యాచే కృపాం గతిరతం గురుసిద్ధలిఙ్గమ్   ॥ ౪॥

ముక్తానాం సృజమానిశీథసమయే పఞ్చావలీనాం ముదా
శోణాద్రేరధినాథ  హస్తకమలాత్సమ్ప్రాప్య తత్రస్థితమ్   ।

దృష్ట్వా  యోగివరం తదర్చనపరాః సఙ్క్రుధ్య రాజ్ఞేఽబ్రువన్ 
భూపాలేన పరీక్శ్య వన్దితపదం  శ్రీ సిద్ధలిఙ్గం   భజే ॥ ౫॥

శ్రీ త్ర్యమ్బకేశవదనేన  మహేశ్వరాయ
దేయం ప్రసాదమితి  జఙ్గమభుక్త  శేషమ్ ।

సమ్బోధ్యజఙ్గమపదోద్భవ  తీర్థసేకమ్

శ్రీసిద్ధలిఙ్గమహాశివయోగినక్షత్రమాలికాస్తోత్రమ్    

జేతారమాత్మని భజే గురుసిద్ధలిఙ్గమ్   ॥౬॥
కః సంసార విమోచకో?గురువరః కోఽయం గురుః? శ్రీ మహా

సిద్ధేశో  ఏడేయూరవాసనిరతో మగ్నస్సమాదౌ సదా ।
యత్పాదామ్బుజసఙ్గమేన  మహతీగఙ్గా సముద్భావితా

సహ్యాద్రిస్థ  మహాబలేశ శిరసస్తం సిద్ధలిఙ్గం   భజే ॥ ౭॥
శ్రీ మాహేశవ్రతయుతం  వరసిద్ధనాథమ్

వాదప్రసక్తమనిశం   విముఖం చ కృత్వా ।
ఉత్తుఙ్గయోగినమలం  పరిరక్షితారమ్

యోగీశ్వరం ఖలు భజే గురు సిద్ధలిఙ్గమ్   ॥౮॥
క్షేత్రేవసానముళవీతి  మహాప్రసిద్ధే

దుర్వాదసక్త హృదయస్య జనార్దనస్య  ।
వాగ్బన్ధనం  విదధతం శ్రుతి  శాస్త్రవాక్యైః 

సిద్ధేన్ద్రయోగినమహం   సతతం నమామి ॥౯॥
దుర్వాదస్థాన్  జినమతజనాన్ వాద భూమౌ నితాన్తమ్

శ్రుత్యాధారైర్విజయినమలం   భూరిదృష్టాన్తపూర్వమ్   ।
నానారీత్యా సరసవచనైర్భఙ్గయన్తం   మహాన్తమ్

సిద్ధేన్ద్రాఖ్యం   యతికుల గురుం చన్ద్రచూడం  నమామి ॥ ౧౦॥
కన్దర్పదర్పహరమానతరక్షితారమ్

వాత్సల్యపూర్ణహృదయం  కరుణాసముద్రమ్  ।
శ్రీమల్లినాథ   వరజఙ్గమ  సత్కృతం చ

యోగీశ్వరం హృది భజే గురుసిద్ధలిఙ్గమ్   ॥ ౧౧॥
గిరిశజఙ్గమపూజితమాదరాత్

సరసభాషణ తోషిత మానసమ్ ।
వరసమాధిరతం చరపుఙ్గవమ్

హృది భజే గురుసిద్ధయతీశ్వరమ్  ॥ ౧౨॥
వల్మీకస్థితయోగిరాజమనఘం  నమ్బేణ్ణ భక్తస్య  వై

గోదోహేన విబోధ్య సాధు జనతా క్షీరేణసంలీయతమ్ ।
కుమ్భేష్వేవ శతేషు సఞ్చితవతా శాన్తం మహాన్తం యతిమ్

సమ్ప్రాప్యాతి తుతోష తం గురువరం వన్దే సదా సౌఖ్యదమ్ ॥ ౧౩॥

శ్రీసిద్ధలిఙ్గమహాశివయోగినక్షత్రమాలికాస్తోత్రమ్    

సిద్ధేన్ద్రం   వరకగ్గేరీయజనతాసంసేవ్యమానం  ముదా
సన్దశ్యాశు  మృతం కరాలభుజగం సఞ్జీవయన్తం  యతిమ్ ।

భూతాభ్యాం వరముక్తిదం హి సహసా నమ్బేణ్ణభక్తస్య   వై
దాసీదత్తమహో పిబన్తమనఘం క్షీరం సదా ప్రార్థయే   ॥ ౧౪॥

లిఙ్గణ్ణార్యాత్పరమకుటిలాత్   ధూర్తభావేనప్రాప్తమ్ 
జానన్యోగీ పరమదయయా తస్య దౌర్జన్యభావమ్  ।

ఆమూలాగ్రన్నిరసనధియా  క్ష్వేడరూపాత్తమన్నమ్
స్వికృత్యాలం విమలమనసా వర్తమానం భజేహమ్ ॥ ౧౫॥

భూతిం ముదా స్పటికలిఙ్గమహో  విధాతా
వృష్టిం  చ ద్రోణకుసుమైర్మహతీం   వితన్వన్ ।

కాసారనీరచలితం ఘటమానయన్ మామమ్
పాయాత్సదా యతివరో గురుసిద్ధలిఙ్గః   ॥ ౧౬॥

రాత్రౌద్వారం  విఘటనపరం కల్లినాథేన  ప్రీత్యా
మాయాదేవీ రచితయజనం సాదరం మానయన్తమ్ ।

ద్వన్ద్వాతీతం  త్రిదశనమితం  సిద్ధలిఙ్గం   యతీన్ద్రమ్
వన్దే భాక్త్యానతసురతరుం కాలకాలం మహేశమ్ ॥ ౧౭॥

జమ్బాలజాతామ్బక నేత్రయుక్త
పాదారవిన్దం  శమనాన్తకం తమ్ ।

అధ్వన్యమాశం పరిపూర్ణనద్యామ్
భజేఽహమేతం గురుసిద్ధలిఙ్గుమ్   ॥ ౧౮॥

కామధ్వంసీ కరణవిజయీ కామితార్థప్రదాయీ 
సౌవర్ణాద్రిం   త్రిపురవిజయే  కార్ముకం సంవిధానః ।

ద్వన్ద్వాతీతో  నిగమవచనైస్తూయమానో  య ఈశః
తం వన్దేఽహం  యతికులపతిం లిఙ్గపూజానిమగ్నమ్  ॥ ౧౯॥

తత్త్వం శక్తివిలాసమద్వయమముం  షద్భాగ సంశోభితమ్
లిఙ్గాఙ్గాభిధభేద   భిన్నమతులం చైకోత్తరావాన్తరమ్  ।

శ్రుత్యాదిప్రతిపాద్యమానమనఘం   శ్రీబోళదేవం  ప్రతి
బోధం తం గురుసిద్ధలిఙ్గమనిశం   సమ్ప్రార్థయే  భక్తయే ॥౨౦॥

తత్త్వం షట్స్థలమార్గయుక్తమనఘం   శ్రీవీరశైవానుగమ్ 

శ్రీసిద్ధలిఙ్గమహాశివయోగినక్షత్రమాలికాస్తోత్రమ్    

సంసృష్టిర్జగతః   క్రమం  చ నిఖిలం వేదాగమైరాదృతమ్  ।
జిజ్ఞాసుం  నితరాం హి బోళబసవం సమ్బోధయన్తం ముదా

వన్దేఽహం  సతతం శిలామఠగతం శ్రీ సిద్ధలిఙ్గేశ్వరమ్   ॥౨౧॥
లిఙ్గం  వై వరవీరశైవసమయే  సంసార సన్తారకమ్

షట్స్థానునుగమం  హి బోళబసవం సమ్బోధయన్తం ముదా ।
సిద్ధేన్ద్రం   వరశైలమణ్టపగతం   చానన్దపూర్ణం   సదా

సద్భక్త్యాసతతం నమామి పరమం వాత్సల్యపూర్ణం  శివమ్ ॥౨౨॥
భక్తస్థలం  చాన్యవిభాగపూర్ణం

హ్యాచారలిఙ్గేన  సుశ్రద్ధాయా   చ ।
శ్రీ బోళదేవం ప్రతి  బోధయన్తం

శ్రీ సిద్ధలిఙ్గం   సహితం భజేఽహమ్ ॥౨౩॥
నిష్ఠాభక్తిసమన్వితం   వరగురోర్లిఙ్గాశ్రయం    సన్తతమ్

సన్మాహేశ్వరనామకం స్థలమిదం  శ్రీ బోళదేవం ప్రతి  ।
బోధం తం శివలిఙ్గయుక్తమవధాన  భక్తి సంశోభితం

ప్రాసాదిస్థలమాత్మభేదసహితం   శ్రీ సిద్ధలిఙ్గం   భజే ॥౨౪॥
శ్రీ బోళదేవం హ్యనుభావభక్తయా

సంశోభితం జఙ్గమలిఙ్గకేన   ।
సమ్భోధయన్తం వరప్రాణలిఙ్గిస్థలం  

భజేఽహం గురుసిద్ధలిఙ్గమ్   ॥౨౫॥
శ్రీ సిద్ధలిఙ్గయతి   పఞ్చప్రసాదలిఙ్గా  -

నన్దాఖ్య  భక్తిసహితం  శరణస్థలం  హి ।
ఐక్యం చ సామరసభక్తి,మహాత్మలిఙ్గం

సమ్బోధయన్తమనిశం బసవార్యమీడే ॥౨౬॥
శ్రీ సిద్ధలిఙ్గం   యతివృన్దవన్ద్యం 

భక్తానురాగాబ్ధి సుధాకరం తమ్ ।
లీలామసఙ్ఖ్యాం  విరచయ్య బాఢం

శాన్తం మహాన్తం సతతం నమామి ॥౨౭॥
ఇతి శ్రీబసవరాజశాస్త్రివిరచితం   శ్రీమదవిరళ -పరఞ్జ్యోతి -
చరకులచక్రవర్తి   శ్రీ జగద్గురు  శ్రీసిద్ధలిఙ్గ   మహాశివయోగినాం

శ్రీసిద్ధలిఙ్గమహాశివయోగినక్షత్రమాలికాస్తోత్రమ్    

నక్షత్రమాలికాస్తోత్రం   సమ్పూర్ణమ్  ।

